
148 E U S K A L - E R R I A .  

ERRIKO SEME DONOSTIARRA. 

(DONKITUAK JOSÉ SALABERRÍA JAUNARI) 

AMALAUDUNA. 

Urruti bizi arren, urtetik urtera 
Errira azaltzen da, iñauteriyetan, 
Desiaturik bere lagunen artera 
Farrez, burlaka edo chorakeriyetan. 
Eta ateratzian iriya kalera 
Laister ikusitzen da kale kantoyetan 
Jé, jé, oju egiñaz, chuliatzen bera 
Naiz jó ta zilipurdi egiñ anche bertan. 
Pachandiyaz zapata koskordunez otsa 
Egiñaz or dijoa, panparroi chamarra.... 
¡Baña ongillia da beraren biyotza! 
Guazen... itz baterako, ez da mutill charra: 
¿Zein dan galdetzen dezu? ¡ez altzera lotsa!! 
¡Zeiñ naizu izatía! ¡JOSÉ-MARITARRA! 

AMALAUDUNA. 

Iñoiz errira sortzen badira 
Doakabeak malkoz beterik, 
Lagundu naian bere errira 
Ez du orduban ezer bererik. 
Goiz goiz azaldu nai det argira, 
Danboliñaren otsak pozturik 
Iri adar-motz bati begira 
Gizontasunak oso azturik 
¡¡Emendek!! ¡teink! ¡teink! farrez korrika 
Kalerik-kale, aur bat bezala, 
Sokak naiz bota zilipurdika; 
Baña ibilli arren an ala 
Farrez, jostatzen edo amilka 
¿Zeñek ez daki prestuba dala? 

VICTORIANO IRAOLA. 


